
Kynningarbréf

Reykjavík, júní 2006

Ágæti lesandi þessa bréfs.

Rannsóknin sem ég er að biðja þig um að taka þátt í heitir: Hvernig tala ungir Íslendingar í byrjun 21. aldar? og er styrkt af Nýsköpunarsjóði námsmanna. Mikið hefur verið rætt og ritað um stöðu og framtíð íslensks máls að undanförnu og kallað eftir frekari rannsóknum, ekki síst á máli ungs fólks. Forsenda slíkra rannsókna eru aðgengilegar heimildir um raunverulega málnotkun eins og hún birtist í ræðu og riti. 

Rannsóknin felst í því að hljóðrita tal ungs fólks, annars vegar við jafnaldra og hins vegar við sér eldra fólk en slíku efni hefur ekki verið safnað áður. Samtölin verða skráð eftir hljóðritunum og efnið gert aðgengilegt til rannsókna, kennslu og tungutækniverkefna.

Ekki verður skráð nafn þátttakanda, heimilisfang, kennitala eða aðrar rekjanlegar upplýsingar. Einu persónulegu upplýsingarnar sem ég skrái eru kyn, aldur, atvinna, menntun og innbyrðis tengsl  eða skyldleiki viðmælenda. Þátttakendum er gefinn kostur á að hlusta á hljóðritin eftir á, ef þeim þykir ástæða til, og geta þeir óskað þess að tilteknir hlutar samtalsins séu þurrkaðir út eða samtalið endurtekið. 
Það er von mín að þú leyfir notkun samtalanna í því skyni sem hér hefur verið lýst og veitir skriflegt leyfi þitt til þess að nýta gögnin í rannsóknaskyni (sjá samþykkisyfirlýsingu).

Umsjónarmaður rannsóknarinnar er Ásta Svavarsdóttir, fræðimaður á Orðabók Háskóla Íslands. Ef þú vilt fá nánari upplýsingar um rannsóknina þá er velkomið að hafa samband við hana.

